


Para concertar unha cita cos titores:

Avisar con suficiente antelación para solicitar 
información do/a fillo/a (tamén cando se queira 

conseguir información para profesionais externos 
en casos de seguimento de problemáticas 

diversas). 

Como pedir a titoría?
A través dunha mensaxe do seu fillo/a, unha nota, 
abalarMóbil, chamando por teléfono ó centro,...

Para as reunións con outros/as profesores/as: 
solicitar cita a través do/a titor/a







Horario

Cada sesión dura 50 min

Hai 6 clases pola mañá (8:40-14:10) e 2 sesións o luns pola 

tarde (16:20-18:00h). O centro abre ás 16:00 h (non vir antes)

Hai un único recreo de 30 min (11:10-11:40) no que poden ir ó 

ximnasio onde adoitan facer torneos de diferentes disciplinas, 

xogar no patio, ir á biblioteca ou practicar a xogos de mesa 

como o xadrez ou 4 en raia. Nos recreos hai Club de Lectura e 

Club de Ciencia



Materias



Proxecto Abalar: Programa E-Dixgal

En 1º de ESO implantouse no curso 2022/23.

En 2º, 3º e 4º de ESO implántase este curso 2023/24.

O alumnado dispón dun portátil. 

Non emprega libros en papel. 

Acceso á plataforma E-Dixgal desde calquera ordenador con 

conexión a Internet empregando a súa clave.

Sen ter conexión a Internet, tamén pode acceder á plataforma no 

portátil EDIXGAL. 

Deste xeito, en caso de que non dispoña de conexión a Internet na 

casa, o/a estudante poderá seguir o curso sen dificultade. 



Acceso á E-Dixgal a través da páx. do centro



A nosa Aula Virtual: E-Dixgal
https://eva.edu.xunta.gal/ 

https://eva.edu.xunta.gal/


Medidas de atención á diversidade
• Desdobramentos de grupos en 2º ESO: Matemáticas e Inglés.

• Exención de segunda lingua estranxeira (Francés): para aquel 
alumnado que presente dificultades nas materias lingüísticas. 

• Medidas de Reforzo Educativo dentro da aula ordinaria (pequenas 
modificacións do currículo para aqueles/as alumnos/as que polas súas 
necesidades, así o precisen).

• Reforzo e apoio por parte do profesorado con dispoñibilidade horaria.

• Apoios dentro ou fóra da aula por parte da PT e/ou AL (para o 
alumnado que polas súas dificultades precise dita medida, especificada 
no informe psicopedagóxico).

• Adaptacións curriculares (alumnado con dificultades importantes, que 
precisen desta medida extraordinaria).

• Outras medidas establecidas nos protocolos publicados pola 
consellería por exemplo para alumnado con TDAH, prevención do 
acoso escolar, absentismo, programa de alerta escolar, etc. 



Faltas de asistencia, puntualidade e conduta
• As faltas de asistencia, puntualidade e conduta estarán a 

disposición dos pais/nais/titores en abalarMóbil. De non 
dispor deste tipo de comunicación, remitirase un informe 
mensual ás familias a través do alumnado, para ser devolto 
coa sinatura do pai/nai/titor legal. 

• Os xustificantes de faltas de asistencia serán remitidos ó 
profesorado titor por parte do pai/nai/titor legal a través do 
alumnado no prazo dunha semana dende a súa recepción. 

• Os pais/nais/titores legais tamén poden xustificar as faltas 
de asistencia en abalarMóbil pero posteriormente o 
profesorado titor deberá aprobalas.



Faltas de asistencia, puntualidade e conduta

• Os pais/nais/titores legais poden xustificar como máximo 2 días ó 
mes por “indisposición” sen necesidade de xustificante médico. 

• “Cando as faltas de asistencia a clase do alumnado presenten 

dificultades para a súa xustificación ou cando se incremente de 

forma significativa o número de faltas sen xustificar, o profesorado 

titor convocará a nai, o pai ou as persoas titoras legais ou 

gardadoras da alumna ou do alumno a unha reunión coa finalidade 

de analizar a situación que se está a producir e tratar de corrixila, 

evitando que se produza a apertura do expediente de absentismo.”

• Se o número de faltas de asistencia NON xustificadas supera o 
10% de horas lectivas mensuais iniciarase o protocolo de 
absentismo. A escolarización é obrigatoria ata os 16 anos.



Faltas de asistencia, puntualidade e conduta

No caso de que un estudante chegue tarde (por ex. porque 
foi ó médico), ou saía antes do remate das clases, deberá 
pasar por conserxería para ser anotado no rexistro (o 
cal non xustifica esa falta). 

Soamente poden vir buscar ós estudantes aquelas persoas 
autorizadas na matrícula.

Para que o alumnado poida abandonar o centro ás 14:10 h 
sen ir no transporte escolar os pais/nais deben ter 
asinado o permiso de saída. Do contrario, teñen que 
entrar a conserxería para asinar cada vez que saian co 
fillo/a.



Faltas de asistencia, puntualidade e conduta

En caso de falta de conduta, remitirase notificación por 
escrito a través do alumnado para ser asinada polo 
pai/nai/titor legal e devolta ao profesorado titor ou xefatura 
de estudos. 



Normas de convivencia do centro
• Está expresamente prohibido consumir 

alcohol ou calquera tipo de drogas, vir ao 
centro baixo o seu efecto, fumar e portar 
calquera tipo de obxecto perigoso, así como 
a publicidade ou propaganda alusiva a estes 
temas. 

• O alumnado ten prohibido traer teléfonos 
móbiles ou calquera outro dispositivo 
electrónico como mecanismo de comunicación 
durante os períodos lectivos (tempo de lecer 
incluído). En caso de necesitar traelo o 
dispositivo estará sempre apagado e gardado. 
Se algún estudante precisa chamar á súa 
casa pode facelo desde o teléfono do IES.

• Non está permitido consumir comida, bebida 
ou mastigables nas aulas. 



Normas de convivencia do centro

• Nos buses: o alumnado non poderá cambiar a 
liña de autobús asignada sen autorización expresa 
da Dirección, que o notificará aos responsables do 
servizo de transporte.

• Na aula: durante os períodos lectivos o alumnado 
deberá de permanecer no interior da aula, non 
estando permitido saír ou permanecer nos 
corredores. 

• Non está permitido saír da aula nos cambios de 
clase, agás que se teña que ir a unha aula 
específica. 

• O alumnado deberá traer o material necesario 
para o desenvolvemento das clases. Poderá ser 
sancionado se non ten material en repetidas veces.



 Condutas gravemente 
prexudiciais para a 

convivencia

1. Os actos graves de indisciplina, desconsideración, insultos, inxurias, 
ofensas graves, falta de respecto ou actitudes desafiantes, labores cara 
aos profesores e demais persoal do centro.

2. O acoso físico ou moral aos compañeiros.

3. O uso da violencia, as agresións, as ofensas graves e os actos que atenten 
gravemente contra a intimidade ou os bos costumes sociais contra os 
compañeiros ou demais membros da comunidade educativa ou doutras 
persoas que se relacionen co Centro.

4. A discriminación, as vexacións ou as humillacións a calquera membro 
da comunidade educativa, xa sexan por razón de nacemento, raza, sexo, 
relixión, orientación sexual, opinión ou calquera outra condición ou 
circunstancia persoal ou social.

5. A gravación, publicidade ou difusión, a través de calquera medio ou 
soporte, de agresións ou humillacións cometidas.



6. As actuacións prexudiciais para a saúde, a integridade persoal e a 
moralidade dos membros da Comunidade Educativa do Centro, ou a 
incitación ás mesmas.

7. Os danos graves causados intencionadamente ou por uso indebido nas 
instalacións, materiais e documentos do centro ou nas pertenzas doutros 
membros da comunidade educativa.

8. A suplantación de personalidade e a falsificación ou subtracción de 
documentos académicos.

9. O uso, a incitación ao mesmo ou a introdución no centro de obxectos 
ou substancias prexudiciais para a saúde.  (Tabaco, alcohol, obxectos 
punzantes…)

10. Os actos inxustificados que perturben gravemente o normal 
desenvolvemento das actividades do Centro.

11. A reiteración nun mesmo curso escolar de condutas que alteren de 
forma grave a convivencia.

12. O incumprimento das correccións impostas.

13. Aquelas que se cualifiquen como tales pola lexislación vixente.

 Condutas gravemente prexudiciais para a convivencia



É interesante que asistan ás 

actividades complementarias e 

extraescolares que se organicen 

(excursións, visitas...) e no caso de 

non participar, deben acudir 

igualmente ó centro. 

 Actividades complementarias e extraescolares

A acumulación de 3 faltas de conduta leves supón unha falta 

grave e pode supoñer a suspensión do dereito a participar nas 

actividades escolares complementarias, nas actividades 

extraescolares ou noutras actividades realizadas polo centro 

(por exemplo a excursión de fin de curso en 4º ESO).



Deben coidar a aula e o material prestado e do centro 

(libros de texto, libros da biblioteca, ordenadores...).

Se causan danos por un mal uso deberán reparalos:

- Pagando a súa reparación ou reposición (se rompen 

unha persiana, o material doutro estudante...)

- Limpando no recreo (por exemplo se fan pintadas ou 

tiran lixo no chan)

Todas estas accións poderán ser sancionables cunha falta 

de conduta.

Respecto polo material e 
instalacións do centro



Avaliacións

• 1ª av.:  19 de decembro

• 2ª av.:  20 de marzo

• 3ª av. e av. final: 25 de xuño

En cada unha das tres avaliacións recibirán a 
información académica correspondente mediante 
o boletín de notas. Este boletín seralles enviado, 
en man, polo seu fillo/a e terá que devolverse 
asinado o correspondente resgardo.



Promociona ó curso seguinte se:
➔ Supera todas as materias

➔ Soamente suspende unha ou dúas materias (contabilizando as materias 
pendentes de cursos anteriores)

➔ Suspende 3 ou máis materias e cumpre TODAS as seguintes condicións:

a) Que a media aritmética das cualificacións de todas as materias nas que se 
matriculou ese ano sexa igual ou superior a 5.

b) Que a suma dos períodos lectivos semanais das materias con avaliación 
negativa non sexa superior a dez. Para estes efectos, non se considerarán 
as materias pendentes de cursos anteriores nin as horas de libre disposición.

c) Que o equipo docente considere que a natureza das materias non 
superadas lle permite seguir con éxito o curso seguinte.

d) Que o equipo docente considere que ten expectativas favorables de 
recuperación.

e) Que o equipo docente considere que a devandita promoción beneficiará a 
súa evolución académica.

ORDE do 26 de maio de 2023

https://www.edu.xunta.gal/portal/sites/web/files/anunciog0655-290523-0001_gl.pdf
https://www.edu.xunta.gal/portal/sites/web/files/anunciog0655-290523-0001_gl.pdf


Cuestións sobre a repetición de curso
• Xa non existe a avaliación extraordinaria de setembro. En xuño  
haberá actividades para a recuperación das materias suspensas. 

• Pódese repetir en todos os cursos da ESO.  

• Pódese repetir o mesmo curso unha soa vez. 

• Pódese repetir 2 veces como máximo ó longo do ensino 
obrigatorio (incluída primaria).

• Despois de repetir promociona de curso por imperativo legal, 
arrastrando ó seguinte curso TODAS as materias que teña 
pendentes.

• Excepcionalmente pódese repetir en 4º ESO a pesar de 
superar o máximo de permanencia sempre que o profesorado 
considere que favorece a súa adquisición das competencias e o 
estudante non supere os 19 anos (feitos no ano de finalización). 
 



Recuperación de materias 
pendentes de cursos anteriores

Cada materia terá a súa forma de recuperar e será 
comunicada persoalmente ó estudante. Adoita ser:

 

entrega de boletín/traballo para entregar 

+ exame nas datas que indique o profesorado



Obtén o título da ESO se en 4º:
➔ Supera todas as materias

➔ Suspende algunha materia pero cumpre todas as 
seguintes condicións:

a) Que a media aritmética das cualificacións de 
todas as materias nas que se matriculou ese ano 
sexa igual ou superior a 5.

b) Que a xuízo do equipo docente a alumna ou o 
alumno adquirise as competencias establecidas.

c) Que a xuízo do equipo docente a alumna ou o 
alumno alcanzase os obxectivos da etapa



Recomendación sobre os hábitos de estudo

- Lugar de estudo axeitado.

- Horario de estudo diario. Na ESO estímase que o ideal son dúas horas, 
aínda que dependerá dos deberes de cada día e do ritmo de traballo de 
cada alumno/a.

- É recomendable o uso da axenda para unha boa organización escolar.

- Preguntarlle polos seus estudios, mostrar interese polo que fai, louvar os 
seus progresos.

- Non deixar estudar ao seu fillo/a co móbil ou outros dispositivos 
electrónicos que poidan dispersar a súa atención da tarefa que ten 
encomendada. Se necesita usar o ordenador hai que asegurarse de que 
soamente é con fins educativos. Estar moitas horas no ordenador non 
implica estar aproveitando o tempo. 

- Non fiarse dos grupos de WhatsApp para o tema dos deberes.

- Estar ao tanto de como utiliza o tempo libre sen que sexa preciso estar 
vixiando permanentemente.

- É importante facer un bo almorzo as primeiras horas da mañá, que influirá 
no rendemento do alumno/a.



Comunicación familias-centro
- Comunicar ao titor/a situacións que poidan afectar ao 

desenvolvemento académico, socioemocional dos/s 
nenos/as. Resulta fundamental para a prevención de 
problemas posteriores.

- É moi importante asistir ás reunións que organiza o 
Departamento de Orientación de temática diversa: 
normas e límites, educación afectivo-sexual, etc. cun 
carácter fundamentalmente preventivo.

- É necesario que as familias amosen respecto pola 
educación e polo profesorado pois verase reflectido nos 
nenos/as.



Os luns pola tarde de 17:10 a 18:00 h a biblioteca 
permanecerá aberta para toda a comunidade 

educativa: familiares do alumnado poderán usala 
para ler, botar unha ollada ó material...



Moitas grazas 
pola súa atención

